[bookmark: _Hlk86055217][bookmark: _Hlk86745516][bookmark: _Hlk88570702]బైబిలు వ్యాఖ్యానము – మాడ్యుల్ 1 – బైబిలు వ్యాఖ్యానశాస్త్రము యొక్క పరిచయం
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
బైబిలు వ్యాఖ్యనశాస్త్రమును అనువర్తించుట మీరు బైబిలును అర్థము చేసుకొను విధానమును ఎలా మార్చివేసింది?
లేఖనమును మీరు సాధారణంగా ఎలా అధ్యయనం చేస్తారు? మీరు ఎలా సిద్ధపడతారు? ఏ పరికరాలను ఉపయోగిస్తారు?
లేఖనములను వైజ్ఞానిక అభ్యాసముగా వ్యాఖ్యానించుట మీ వ్యాఖ్యానమును ఎలా ప్రభావితము చేస్తుంది?
బైబిలు రచయితలు చాలాసార్లు లేఖనములను వాస్తవిక మరియు తార్కిక విశ్లేషణ ద్వారా వ్యాఖ్యానించారు అను విషయం మీకు ఎలాంటి ఆదరణను, ప్రోత్సాహమును కలిగిస్తుంది?
సోల స్క్రిప్చుర మీకు ఎలా సహాయం చేయాలి మరియు మీ బైబిలు అధ్యయనమును మరియు వ్యాఖ్యానమును ఏ విధంగా నడిపించాలి?
వైజ్ఞానిక వ్యాఖ్యానశాస్త్రము యొక్క చారిత్రక ఉదాహరణల నుండి మీరు ఎలాంటి నిశ్చయతను పొందుతారు?
ఏ వ్యాఖ్యానశాస్త్ర పద్ధతిని మీరు ఎక్కువగా అభివృద్ధి చేయవలసియున్నది? వివరించండి: సిద్ధపాటు, పరిశోధన లేక అనువర్తనం.
ప్రార్థనాపూర్వకంగా పరిశుద్ధాత్మ మీద ఆధారపడుట ద్వారా లేఖనమును ఆశ్రయించుట ఎంత ప్రాముఖ్యమైయున్నది?
"భక్తిపరమైన" వ్యాఖ్యానశాస్త్రము యొక్క అవసరతను మీరు చూస్తారా? ఎందుకని? మీరు లేఖనములను అధ్యయనం చేయుచు ఆ కోణమును ఎలా చేర్చగలరు?
మీ ప్రస్తుత పరిస్థితులలో లేఖనములను చదువుతూ మరియు వ్యాఖ్యానిస్తూ మీరు దేవునికి ఎలా సమీపమవుతున్నారు?
మీ పాపములను ఒప్పుకొను నమ్మకమైన అలవాటు బైబిలును అర్థము చేసుకొను మీ సామర్థ్యతను ఎలా ప్రభావితం చేసింది?
సమీక్ష వాక్యము: స్వయంగా దేవుడే లేఖనమునకు రచయిత మరియు మనలను సమీక్షించుటకు, ప్రోత్సహించుటకు, మార్చుటకు మనం బైబిలుకు అనుమతినివ్వాలి అను వాస్తవము మీద భక్తిసంబంధమైన వ్యాఖ్యానశాస్త్రం దృష్టిపెడుతుంది. మనం బైబిలును మన కొరకు ఇవ్వబడిన దేవుని వాక్యముగా చదవాలి; దానిని దేవుని సన్నిధిలో చదవాలి, దేవుని అసాధారణమైన మరియు అద్భుతమైన అనుభవాలను ఆశించునట్లు నడిపించు విధముగా మనం దానిని చదవాలి.
సందర్భ పరిశీలన: జేసన్ తన సంఘములో సండే స్కూల్ తరగతి చెప్పేవాడు. అతడు 84వ కీర్తనను బోధిస్తున్నాడు. ఒక ఆదివారమున అతడు బోధించిన మొదటి నాలుగు వచనములు ఇవి:
సైన్యములకధిపతివగు యెహోవా, నీ నివాసములు
ఎంత రమ్యములు
యెహోవామందిరావరణములను చూడవలెనని
నా ప్రాణము ఎంతో ఆశపడుచున్నది అది సొమ్మ
సిల్లుచున్నది
జీవముగల దేవుని దర్శించుటకు నా హృదయమును
నా శరీరమును ఆనందముతో కేకలు వేయుచున్నవి.
సైన్యములకధిపతివగు యెహోవా, నా రాజా, నా
దేవా,
నీ బలిపీఠమునొద్దనే పిచ్చుకలకు నివాసము దొరికెను
పిల్లలు పెట్టుటకు వానకోవెలకు గూటి స్థలము దొరికెను.
నీ మందిరమునందు నివసించువారు ధన్యులువారు నిత్యము నిన్ను స్తుతించుదురు.
సమీక్ష ప్రశ్నలు:
ఈ సందర్భ పరిశీలనను మీ అధ్యయన సమాజములో చర్చించండి.
0. పాత నిబంధనలో దేవుని గృహమేది?
0. ప్రజలు నేటి వలె పాత నిబంధనలో కూడా ఆరాధనా కూడికలకు హాజరైయ్యేవారా? వారు దేవాలయములో ఏమి చేశారో వివరించండి.
0. క్రొత్త నిబంధనలో దేవుని మందిరము ఎవరు? (కనీసం రెండు జవాబులు ఉన్నాయి. యోహాను 2:19 మరియు 2:21 చూడండి.)
0. ఈ వాక్యభాగమును నేడు మన జీవితాలకు తగిన విధంగా ఎలా అనువర్తించాలి?
0. దానిని ఎలా అనువర్తించాలో తెలుసుకొనుటకు ఒక వాక్యభాగము వాస్తవిక శ్రోతలకు ఏమి అర్థమునిచ్చింది (వాక్యభాగము యొక్క వాస్తవిక ఉద్దేశ్యం) అను విషయమును పరిశోధించుట ఎంత ప్రాముఖ్యమో చర్చించండి. సరియైన పరిశోధన, సిద్ధపాటు లేకుండా అనువర్తించుట ప్రజలను దారిమళ్లింపజేయవచ్చు.
సందర్భ పరిశీలన: ఒక సంస్కృతిలో సంఘము బాగా ధనము సంపాదించింది. అనేక సంవత్సరాల పాటు ఐశ్వర్యమును సంపాదించిన తరువాత, వారు ఒక రకమైన అపనమ్మికలో పడిపోయారు. వారు బైబిలు దేవుని వాక్యమని ఉద్ఘాటించారు. ఒక దినమున ప్రతి జాతి మరియు దేశము నుండి బహుజనములు దేవుని సింహాసనం ఎదుట నిలువబడి ఆయనను స్తుతిస్తారని వారు నమ్మారు. దేవుడు వారి సంఘములో మరియు సమాజములో ఏదో చేస్తాడని మాత్రం వారు ఆశించలేదు.


సమీక్ష ప్రశ్నలు:
1. ఈ సందర్భ పరిశీలనను మీ అధ్యయన సమాజములో చర్చించండి.
1. దేవుడు గొప్ప కార్యములను చేస్తాడని ఆశించకపోవుట ఒక విధమైన అపనమ్మికగా ఎలా ఉందో చర్చించండి.
1. దేవుడు తన ప్రజలతో చేసిన కొన్ని వాగ్దానముల జాబితాను సిద్ధపరచండి.
1. దేవుడు మీ పట్టణమును మార్చుతాడని మీరు నమ్ముతున్నారా? ఎందుకు లేక ఎందుకు కాదు?
1. మీ మనస్సుకు వచ్చు ఇతర వ్యక్తిగత లేక పరిచర్య అనువర్తనములను తెలిపి, వాటిని చర్చించండి. వాటిని ఆచరణలో పెట్టుటకు మీరేమి చేయగలరు?
క్రియా అభ్యాసములు
మీరు అధ్యయనం చేయుచుండగా, వ్యాఖ్యానశాస్త్రము యొక్క భక్తిసంబంధమైన పద్ధతి మీద ఎక్కువ ఆధారపడవద్దు. భక్తిసంబంధ పద్ధతిని ఉపయోగించుటతో పాటు, దాని వాస్తవిక శ్రోతల కొరకు వాక్యము యొక్క అర్థం ఏమిటో కనుగొను పనిని చేయండి.
మీరు ఒక ప్రసంగమును లేక తరగతిని సిద్ధపరచుచుండగా, వాక్యభాగమును స్వయంగా మీకు అనువర్తించుకోండి. అది మిమ్మును యేలుటకు అవకాశం ఇవ్వండి. మీ సిద్ధపాటులో ప్రార్థన మరియు స్వపరీక్షను చేర్చండి. దేవుని సమీపించి, మీరు బోధించబోవు లేక ప్రసంగం చేయు వాక్యభాగము ద్వారా ఆయన మీతో మాట్లాడుటను వినండి.
వ్యాఖ్యనశాస్త్రము యొక్క భక్తిసంబంధమైన పద్ధతి మీ ఆత్మీయతను చూపుకొనుటకు ఉద్దేశించబడలేదు. ప్రజలను క్రీస్తు వైపుకు చూపుటకు, వారు ప్రభువులో ఎదుగుటలో సహాయం చేయుటకు దానిని ఉపయోగించండి.
మీ జీవితములో, మీ కుటుంబములో, మీ సంఘములో, మీ సంస్కృతిలో దేవుడు గొప్ప కార్యములను చేయునట్లు మీరు ఆశించకపోతే, మీ అపనమ్మికను గురించి మారుమనస్సు పొందవలసిన సమయం కావచ్చు. దేవుడు గొప్ప కార్యములను చేయగలడు అని మీరు నమ్మనియెడల, ఇలా చేయండి.
